
3.0 Peraturan Yang Dikuatkuasakan 
 

3.1 Selaras dengan Syarat-Syarat Kontrak, kuasa untuk mempertimbangkan serta 

meluluskan permohonan lanjutan masa  adalah seperti berikut:- 

 

 
Syarat-Syarat Kontrak 

 
Pihak Berkuasa Melulus 

 

P.W.D. Form 203/203A (Rev. 2007) / 

P.W.D Form DB (Rev. 2007) 
 

 

Pegawai Yang Dinamakan Dalam 

Kontrak (PYDK)  

 

P.W.D. Form 203/203A (Rev. 1/2010) 

/ P.W.D Form DB (Rev. 1/2010) 
 

 

Pegawai Penguasa/  

Pengarah Projek (P.P.) 

 

 

3.2 Pemantauan & Senarai Keanggotaan Jawatankuasa Pemantauan Pengurusan 

Kontrak  

 
3.2.1 Pihak Jabatan akan melaksanakan pemantauan melalui sistem 

SMATRAK bagi memastikan semua projek dilaksanakan dan disiapkan 

mengikut jadual yang telah ditetapkan. Sehubungan dengan itu satu 

Jawatankuasa Pemantauan Pengurusan Kontrak  (JPPK) ditubuhkan 

di Ibu Pejabat JPS Malaysia dan akan bersidang setiap tiga (3) bulan 

sekali. Senarai keanggotaan JPPK adalah seperti di Lampiran A.  
 

3.2.2 Demi memastikan masa terus menjadi teras kepada kontrak, Pegawai 

Penguasa / Pengarah Projek hendaklah menguruskan serta tidak 

melengahkan pemberian lanjutan masa sekiranya kontraktor berhak 

selaras dengan syarat-syarat kontrak. Perakuan Kelambatan dan 

Lanjutan Masa (PKLM) hendaklah dibuat dalam tempoh kontrak sebaik 

sahaja kejadian kelewatan berlaku. Amalan memperakukan lanjutan 

masa di penghujung / di luar tempoh kontrak hendaklah dihentikan. 

 

3.2.3 Sekiranya kontraktor tidak layak diperakukan lanjutan masa, maka 

Perakuan Kerja Tidak Siap (PKTS) hendaklah dikeluarkan dengan segera 

bagi membolehkan Gantirugi Tertentu Dan Ditetapkan dikenakan. 

3.2.4 Pegawai Penguasa/ Pengarah Projek (P.P) dikehendaki memberi 

penjelasan dan tunjuk sebab kepada Jawatankuasa Pemantauan 

Pengurusan Kontrak sekiranya:- 

a. gagal mengeluarkan PKLM atau PKTS berdasarkan Syarat-Syarat 

Kontrak. 

b. memperakukan lanjutan masa di luar tempoh kontrak 

 

3.2.5 P.P. juga perlu membentangkan Laporan Kemajuan Projek serta Program 

Kerja menggunakan kaedah Critical Path Method (CPM) / Project 

Evaluation and Review Technique (PERT) dan memberi justifikasi yang 

munasabah kerana kegagalan mengambil tindakan yang berkaitan 

 

 

 
4.0 Kuat kuasa Dan Pembatalan 
 

Surat Pekeliling ini berkuat kuasa pada tarikh ia ditandatangani dan dengan 

pengeluaran SP JPS ini, SP JPS Bil 3/2010 adalah dibatalkan. 

 

 Sekian. Terima kasih. 

 

  
 

 

 

 

 

 

Tarikh : 18 April 2013 

